
ການຮ່ວມມືສອງຝ່າຍລາວ ແລະ ຈີນ ລວມທັງໃນຂອບອາຊຽນ ແລະ ສິດທິພິເສດ ຄື
ໂອກາດຂອງລາວ ທີ່ຈະສົ່ງສິນຄ້າໄປຍັງ ສປ ຈີນ, ໃນນີ້
ກວມເອົາສິນຄ້າກະສິກຳ ຜ່ານມາລາວກໍ່ສົ່ງສິນຄ້າກະສິກຳໄປຫລາຍປະເພດ
ເຊິ່ງຕະຫລາດຈີນກໍ່ໃຫ້ການຕອບຮັບເປັນ ຢ່າງດີ.

  

ເມື່ອບໍ່ດົນມານີ້ ບັນດາແຂວງພາກເຫນືອຂອງລາວ
ກໍ່ໄດ້ສົນທະນາກ່ຽວກັບ ການຜະລິດ ແລະ ມາດຕະການ ສົ່ງສິນຄ້າ 9
ແຂວງພາກເຫນືອອອກໄປຕະຫລາດຈີນ, ຂະນະດຽວກັນທ່ານ ຄຳຫລ້າ ລິ້ງນະສອນ
ເຈົ້າແຂວງໆ ອຸດົມໄຊ ລາຍງານວ່າ: ແຂວງສົ່ງອອກສິນຄ້າ 1.556 ຕື້ກີບ,
ສ່ວນຫລາຍແມ່ນສົ່ງອອກສິນຄ້າກະສິກຳ, ໃນນີ້ ໄດ້ສົ່ງໄປ ສປ ຈີນ
ສະເພາະສິນຄ້າ ກະສິກຳຈຳນວນ 130 ພັນໂຕນ, ມູນຄ່າ 469,4 ຕື້ກີບເຊັ່ນ:

      

ສາລີ 127 ພັນກວ່າໂຕນ, ກ້ວຍຫອມ 1.240 ໂຕນ, ຊາປູກ 200 ໂຕນ, ຫມາກຫນອດ 130 ໂຕນ, ຫມາກ
ເດືອຍ 150 ໂຕນ, ເຂົ້າຈ້າວ, ເຂົ້າຫນຽວ 165 ໂຕນ,ຫມາກໂມ 1 ພັນໂຕນ, ຖົ່ວເບີ 1 ພັນໂຕນ,
ຫມາກເຜັດໃຫຍ່ 15 ໂຕນ, ຢາສູບ ແລະ ອື່ນໆ ນອກຈາກນີ້
ແມ່ນສົ່ງອອກຜະລິດຕະພັນໄມ້ 130 ຕື້ ກວ່າກີບ, ເຄື່ອງປ່າຂອງດົງ 128
ລ້ານກວ່າກີບ.

  

 

  

ແນວໃດກໍ່ຕາມຂະບວນການຜະລິດກະສິກຳເປັນສິນຄ້າກໍ່ຍັງ ຂະຫຍາຍຕົວ
ເຊິ່ງເນື້ອທີ່ການຜະລິດກວມເອົາ 76.413 ເຮັກຕາ, ໃນນີ້ ເດັ່ນກວ່າຫມູ່
ແມ່ນສາລີ, ຢາງພາລາ, ກ້ວຍຫອມ, ພືດຕະກຸນຖົ່ວ ແລະ ພືດຜັກຈຳນວນຫນຶ່ງ,
ສ່ວນການປູກພືດ ເພື່ອຮັບປະກັນການບໍລິໂພກ ເປັນຕົ້ນການປູກເຂົ້າ
ມີເນື້ອທີ່ເຖິງ 24.675 ເຮັກຕາ, ປູກພືດສະບຽງອາຫານ 6.570 ເຮັກຕາ,
ການຜະລິດຊີ້ນ, ປາສະເລ່ຍເກືອບ 7 ພັນໂຕນຕໍ່ປີ.

ນີ້ເປັນພື້ນຖານ ສຳລັບການຜະລິດກະສິກຳບໍລິໂພກ ແລະ ເປັນ
ສິນຄ້າສົ່ງອອກຂອງແຂວງ ເພື່ອ ຕະຫລາດໃຫຍ່ ໂດຍສະເພາະ ສປ ຈີນ.. ສ່ວນແຂວງອື່ນໆ
ກໍ່ເຫັນວ່າ ມີຄວາມພະຍາຍາມສູງໃນການຜະລິດກະສິກຳ ເປັນສິນຄ້າ ແລະ
ການສຳມະນາກ່ຽວກັບການຜະລິດ ແລະ ມາດຕະການສົ່ງສິນຄ້າກະສິກຳ 9
ແຂວງພາກເຫນືອ ອອກສູ່ຕະຫລາດ ສປ ຈີນ ທີ່ຈັດ ຂຶ້ນຢູ່ແຂວງອຸດົມໄຊ ເມື່ອກາງ
ເດືອນກຸມພາຜ່ານມານີ້ ຈະເປັນການເປີດຊ່ອງທາງໃຫ້ວິຊາການ
ຈາກແຂວງຕ່າງໆນຳໄປພິຈາລະນາທາງອອກ
ໃນການຊຸກຍູ້ສົ່ງເສີມຢູ່ພາກປະຕິບັດຕົວຈິງ ອັນຈະນຳ
ມາຜົນປະໂຫຍດມາສູ່ຊາວກະສິກອນ ໂດຍສະເພາະຊ່ອງທາງການ ເຂົ້າຫາຕະຫລາດ,
ການຜະລິດສິນຄ້າທີ່ຕະຫລາດຕ້ອງການ ແລະ ບັນຫາອື່ນໆ.

  

  

ທີ່ມາຂອງຂ່າວ:

http://www.ecom.org.la/teen/khao/3/13691

